
Ар кандай туристтердин саны үчүн жагымдуу болу-

шу үчүн, аймак уникалдуу же жагымдуу имиджге ээ болу-

шу, же өлкөнүн туристтик брендинин курамдык бөлүгү 

болушу керек. Бул объекттер ар түрдүү болушу мүмкүн – 

эстелик жерлерден баштап архитектура кереметтерин 

аяктайт. Бул аймакта жана өлкөнүн туристтик марш-

руттар киргизилиши мүмкүн. Бул макалада Нарын облусу-

нун негизги туристтик объектилери жана маршруттары 

каралган. Региондун физикалык-географиялык, климаттык 

шарттары, архитектуралык-тарыхый эстеликтер, ошон-

дой эле ладшафт сүрөттөлгөн (баяндалган). Макалада 

Нарын облусунун туристтик жана рекреациялык потен-

циалы талданат, туристтик жана экскурсиялык кызмат-

тардын ар кандай түрлөрүн өнүктүрүүгө мүмкүнчүлүк бе-

рилет. Нарын облусундагы чыгармачыл экскурсиялык 

маршруттарды долбоорлоо процесси ички жана тышкы 

туризмди өнүктүрүүчү фактор катары перспективдүү де-

ген тыянак чыгарылды. Ички жана тышкы туризмди өнүк-

түрүүдөгү көйгөйлөр, ошондой эле Кыргызстандын аймак-

тары арасында туристтердин артыкчылыктары жана 

берилгендиги үчүн атаандаштык күчөгөндүгү белгиленди. 

Нарын облусунун туристтик потенциалын натыйжалуу 

жана ар тараптуу пайдаланууга мүмкүндүк берген экскур-

сия каттамдарынын жоктугу аныкталды. Нарын облусун-

дагы чыгармачыл экскурсиялык маршруттарды турист-

тик жана эс алуу долбоорунун актуалдуулугу жана зарыл-

дыгы негизделген. 

Негизги сөздөр: кербен-сарай, көл, суу сактагыч, 

ашуу, капчыгай, аймак, багыт. 

Для того чтобы быть привлекательным для любого 

числа туристов, регион должен иметь уникальный или при-

тягательный имидж, либо быть составной частью турис-

тического бренда страны. Эти объекты могут быть са-

мыми разнообразными – начиная от памятных мест и за-

канчивая чудесами архитектуры. Могут быть причислены 

к ним и туристские маршруты страны. В данной статье 

рассмотрены основные туристические объекты и маршру-

ты Нарынской области. Описаны физико-географические, 

климатические условия региона, архитектурно-историче-

ские памятники, а также ладшафты маршрутов. В ста-

тье проведен анализ туристско-рекреационного потенциа-

ла Нарынской области, отмечена возможность развития 

разнообразных видов туристского и экскурсионного обслу-

живания. Сделан вывод о перспективности процесса проек-

тирования креативных экскурсионных маршрутов в На-

рынской области как фактора развития внутреннего и 

въездного туризма. Отмечены проблемы развития внут-

реннего и въездного туризма, а также факт усиления кон-

курентной борьбы между регионами Кыргызстана за пред-

почтения и лояльность туристов. Было выявлено отсут-

ствие экскурсионных маршрутов, позволяющих наиболее 

эффективно и комплексно использовать туристический 

потенциал Нарынской области. Осуществлено обоснова-

ние актуальности и необходимости туристско-рекреа-

ционного проектирования креативных экскурсионных мар-

шрутов в Нарынской области.  

Ключевые слова: караван-сарай, озеро, водохранили-

ще, перевал, ущелье, область, маршрут. 

To be attractive to any number of tourists, the region must 

have a unique or attractive image, or be an integral part of the 

country's tourism brand. These objects can be very diverse-

starting from memorable places and ending with the wonders of 

architecture. The country's tourist routes may also be included 

in this category. This article describes the main tourist sites and 

routes of the Naryn region. The physical and geographical, 

climatic conditions of the region, architectural and historical 

monuments, as well as route landscapes are described. In this 

article, an analysis of the tourist and recreational potential of 

the Batken region has been conducted, and the possibility of 

developing various types of tourist and excursion services has 

been noted. The conclusion is made about the prospects of 

designing creative excursion routes in the Batken region as a 

factor in the development of domestic and inbound tourism. The 

problems of the development of domestic and inbound tourism, 

as well as the fact of increasing competition between the regions 

of Kyrgyzstan for the preferences and loyalty of tourists, are 

noted. It was revealed that there are no excursion routes that 

make it possible to most effectively and comprehensively use the 

tourist potential of the Naryn region. A justification of the rele-

vance and necessity of tourist and recreational design of crea-

tive excursion routes in the Batken region has been carried out. 

Key words: caravan-serai, lake, reservoir, pass, gorge, 

region, route. 

Нарын облусу Кыргызстандын түштүк-чыгышы-

нан орун алып, 21-ноябрь 1939-жылы "Тянь-Шань 

облусу" деген аталыш менен облус статусун  алган.  

30-декабрь 1962-жылы облус таркатылып жиберил-

ген дагы, анын райондору жалпы республиканын кар-

амагына алынган. 11-декабрь 1970-жылы Нарын об-

лусу кайрадан түзүлгөн. 5-октябрь 1988-жылы Ысык-

Көл облусуна кошулган, ал эми 14-декабрь 1990-жы-

лы кайрадан Нарын облусу статусуна ээ болгон. Об-

лус чыгышынан Ысык-Көл, түндүгүнөн Чүй, баты-

шынан Жалал-Абад жана Ош, түштүгүнөн Кытай ме-

нен чектешет. Курамында 5 район бар (Ак-Талаа, Ат-

Башы, Жумгал, Кочкор, Нарын).  

Нарын облусу тоолуу, татаал рельефтүү, деңиз 

деңгээлинен 1500 метр бийиктикте орун алган, 70% 

пайызынан көпчүлүк бөлүгүн тоолор ээлеген аймак. 

Эң ири тоо кыркалары: Какшаал (Кытай менен Кыр-

гызстанды чектеп турган, узундугу 582 км эң чоң тоо 

кыркасы), Ат-Башы, Нарын, Жетим, Молдо-Тоо, Суу-

самыр. Тоо кыркаларынын бийиктиги 3000-4000 м, эң 

бийик жери Данков чокусу (5982 м). Тоо кыркаларын 

бир топ өрөөндөр бөлүп турат. Алардын эң чоңу На-

рын өрөөнү. Ак-Шыйрак тоо кыркасы (Чаар-Таш) На-

рын өрөөнүн экиге ажыратып турат: Ала-Бука жана 

Тогуз-Торо. Ат-Башы тоо кыркасынын түштүгүн Ак-

Сай жана Чатыр-Көл өрөөндөрү, батышын Арпа өрөө-

нү ээлейт. Байбиче-Тоо, Жаман-Тоо, Ак-Шыйрак, 

Ала-Мышык тоолоруна тик аскалар, кыска капчыгай-

лар мүнөздүү. Облустун түндүгүндө Кара-Жорго, 

Соңкөл, Кабак, Жумгал тоо кыркалары жана тоо ара-

сындагы өрөөндөр Жумгал менен Кочкор жайгашкан. 

Облус аймагындагы суулар Сырдарыя, Тарима, Чу 

дарыяларына жана Чатыр-Көл көлүнө барып куят. Эң 

чоң суу Нарын суусу, анын узундугу 400 км. Нарын 

суусунун негизги куймалары: Чоң жана Кичи Нарын, 

Он-Арча, Ат-Башы, Алабука, Көк-Ирим, Көкөмерен. 

Чу суусу Жоон-Арык менен Кочкор сууларынын куй-

маларынан пайда болот. Облустагы эң ири көлдөр: 

Соң Көл жана Чатыр Көл, алар тектоникалык ойдуң-

дан жер алышкан.  

Нарын облусунун жаныбарлар жана өсүмдүктөр 

дүйнөсү ар түрдүү. Ал эми тоо түздүктөрүнөн верти-

калдуу алкак байкалат. Өрөөндүн таманын, этекте-

рин, суу жээктерин, Чатыр-Көл көлүнүн  чөлкөмдө-

рүн тоо чөлдөрү жана жарым чөл алкактары ээлейт. 

Өсүмдүктөрдөн эрмен, ар кайсы жерде бетеге, бая-

лыш, эфемерлер жана чий, бадал, тал-теректер аралаш 

өскөн токойлорду кездештирүүгө болот. Соң-Көл 

көлүнүн ойдуңдары жана  айрым бийик тоолуу өрөөн-

дөр тоолуу түздүктөгү алкакка тиешелүү. Бул жерди 

буудай баш, доңуз сырты, эрмен, эфемер жана бетеге 

беттүү түздүктөр ээлеп жатат. Өрөөндү курчаган тоо 

беттери субальпы алкагына кирет. Тоолуу жана шал-

баа түздүктөгү жер кыртышында ар түрдүү аралаш 

чөптүү субальпы талаа түздүктөрү жайгашкан. То-

койлор менен бадалдар облус аймагынын 3%ын 

түзөт. Алар ийне жалбырактуу жана аралаш чөптүү 

токойлор болуп экиге бөлүнөт. 

Облустун климаты континенталдуу, кышы суук 

жана узак. Январдагы орточо жылуулук 15˚С түзөт. 

Абсолюттук минималдуу  температура  Ак-Сай өрөө-

нүндө катталган (-50˚С). Чатыр-Көл көлүнүн, Ак-Сай, 

Арпа өрөөнүнүн, Соң-Көл ойдуңдарынын аймагында 

кыш суук, жай кыска жана салкын. Сутка ичинде аба-

нын жылуулугу күтүүсүздөн өзгөрүп кетүүсү мүмкүн, 

жай мезгилдеринде да үшүк жүргөн учурлар кездешет. 

Түздүктөрдөгү орточо жылдык атмосфералык жаан-

чачындын көлөмү 200-300мм ди түзөт, тоолордо болсо 

мындан көбүрөөк. Жылдык жаан-чачындын 30-60%ы 

жааган мезгилде, жаан-чачындын мол жааган учуру 

жаздын экинчи жарым бөлүгүнө, ал эми жайдын алгач-

кы жарым бөлүгүнө туура келет. Өрөөндөгү жаан-ча-

чындын көлөмү батыштан чыгышка карай жогорулайт. 

Жааган кардын жер бетиндеги калыңдыгы өрөөндөрдө 

15-20 см, Кочкор өрөөнүндө гана катуу соккон шамал-

дан улам көпчүлүк учурда кар турбайт.  

Облусттун негизги туристтик объекттери. 

1. Кошой-Коргон. Нарын шаарынан алыс эмес, 

Тянь-Шань тоолорунун 3000 метр бийиктигинде, Ат-

Башы районуна караштуу өрөөндөгү Кара-Коюн суу-

сунун сол жээгинде, Чеш-Дөбө тоосунун этегинде, 

Ат-Башы райондук борборунан 12 чакырым ыраакта 

орто кылымга таандык байыркы шаардын урандыла-

ры көрүнүп турат, ал азыркы учурда археологиялык 

эстеликтердин катарын толуктайт. VII-X кылымдарда 

кербен жолунун жээгинде жашап турган бул куру-

луштун урандылары Кошой-Коргон деген аталышты 

алып жүрөт. Эл ичинде айтылган айың-кептер боюнча 

бул шаар урандылары легендарлуу "Манас" эпосун-

дагы, Манас баатырдын сүрдүү, акылман, колдоочуу 

таякеси, катагандар уруусунан чыккан хан Кошойдун 

ысымы менен байланыштырылат. Ал болжол менен 

VII-VIII кылымдарда жашап өткөн. "Манас" эпосунун 

баардык варианттарында жадакалса Манасты да ор-

дуна отургузуп койгон акылдуу, адилеттүү аксакал 

катары сүрөттөлөт. Ал узун бойлуу, чың дене мүчө-

лүү, бирок оор салмактуу, күчтүү жана эрктүү болгон; 

узун күмүш сакал-мурут коюп, чачын кырдырып, 

башын сыйдаң алып жүргөн. Манас менен биринчи 

жолу 80 жашында жолуккан. Бирок улгайган жашына 

карабастан Жолой баатыр менен күрөшккө чыкканда 

аны жеңип алган.  

Катагандар – Чыңгыз хандын урууларынан чык-

кан, көчмөн калк. Кийинчирээк улуу жүзбашы казак-

тардын, өзбектердин, кыргыздардын, каракалпактар-

дын, уйгурлардын курамына кошулган дагы, алар 

менен ассимилизациялашып кеткен. Кыргыз катаган 

уруусунун башында хан Кошой турган мезгилде, 

алар, Талас өрөөнүн жердешкен, бирок кытай баскын-

чылары кысымга алып баштаганда, 1760-жылы азыр-

кы Ат-Башы аймагы болгон Тянь-Шань тоолуу райо-

нуна көчүп келишкен.  

Айтылып жүргөн уламыштарга караганда, 

Кытай баскынчыларынан жана башка душмандардан 

жаңы конушту жана жергиликтүү калкты коргоо мак-

сатында бул жерге чеп-коргон курууга буйрук берет. 

Белгилүү болгондой коргон үчүн татаал, киши буту 

оңой-олтоң бара албаган жер тандалган. Кара-Коюн 

суусунун сол агымынын боюнда, Чеш-Дөбө тоосунун 

этегинен орун алган бул коргон тегерек-четте болуп 

жаткан баардык нерсеге көз чаптырып, байкоого эң 

ыңгайлуу жер болгон. Ал эми кол салууга камынган 

душмандардын карааны заматта алыстан көрүнгөн.  

Айта кетчү нерсе, чеп-коргон эң ылайыктуу жер-

ден орун алып, 29 жыл бою душмандарга боорун то-

суп бекем коргогон.  

Коргондун түзүлүшү 245х250 метр өлчөмүндө 

тик бурчтук формасында салынган. Дубалдары ылай 

чоподон жасалып, бекемдиги менен өзгөчөлөнгөн 

майдаланган чоподон бириктирилип жасалган көлөм-

дүү кыштардан тургузулган. Коргондун бийиктиги 10 

метр, төмөнкү бөлүгүнүн калыңдыгы 4-8 метр, жого-

ру жагы 3-4 метр. Дубалдын периметри боюнча, узун, 

түз сызыктуу жерлеринде жана бурчтарында тегерек 

(12шт) жана төрт бурчтуу (38шт) формадагы тик 

бурчтуу учтары менен 50 даана мунара тургузулган. 

Бул мунаралар айланага көз салууга, душмандардан 

кирүү дарбазасын (өтмөк мунаралар) коргоого, дубал-

ды бойлой куралдар менен камсыз кылууга, дубалдан 

ашып өтүүгө тоскоол болууга арналган, ошондой эле 

дубалды кайтарып тургандардын коргонуучу жайы 

катары кызмат кылган.  

Мындан тышкары, коргонду сыртынан коргоп 

турган дагы бир нерсе, туурасынан кеткен, кеңдиги 

11-14 метр, ал эми тереңдиги 3 метрге чейин казылып, 

жакынкы булактан суу толтурулган аң, душман жо-

лун тороп турган.  

Коргонду тургузууда жергиликтүү курулуш ма-

териалдары колдонулган:  чопо, шагыл таш, ири кум 

жана суудан алынган кум, тоо бетиндеги аска таштар-

дын сыныктары. 

Такталган маалыматтарга ылайык, VIII-IX кы-

лымдардагы жазуу булактарында, байыркы замандан 

бери Кошой-Коргон көп сандаган түрк көчмөн уруу-

ларынын Тянь-Шандагы хан ордосу болгон деп эске-

рилет, анын гүлдөгөн мезгили биздин доорго чейинки 

VIII-X кылымдарга туура келет. Ал эми XII кылым-

дын башында Караханийлер мамлекетинин бир айма-

гынын борбору да болуп, Атбаш деген аталышты 

алып жүргөн.  

Коргон өз убагында бир нече кызматты аткарган: 

чек ара аймагындагы согуштук коргонуу гарнизону 

болгон; ар түрдүү баскынчы душмандардын кол са-

луусунан жергиликтүү калкты коргогон; Улуу Жибек 

Жолунун эң белгилүү багыттарынын бириндеги не-

гизги аймак болуп, кербен соодагерлеринин баштап-

кы базасы катары роль ойногон.  

Согуштук басып алуулар жүрүп турган мезгил-

де, коргон, көчмөндөрдүн катуу кол салуусуна дуу-

шар болгон. Андан соң бир аз басаңдоолор орун алып, 

кайрадан көп сандаган кербен өтө баштайт. Киши ко-

лу жете алгыс, бекемделип салынып, бир топ аскерди 

кучагына батыра алган бул коргон душмандын чабуу-

луна жакшы эле туруштук берген. Ошентсе дагы, 

кийинчирээк Атбаш коргону, монгол баскынчылары-

нын кол салуусунун алдында калып, толугу менен 

талкаланган. Таштар менен бекем тургузулган дубал 

коргон кандай шартта талкалангандыгын тарых жа-

шырып келет, бирок, туура жүз жылдан кийин бул 

жер Амир Темир (1336-1405 – орто азиялык улуу баш-

каруучу, кол башчы, согуш аскери) тарабынан кайра 

калыбына келтирилип, анын армиясы үчүн чыгышка 

жасаган жүрүштөрүндө баштапкы пункт катары пай-

даланылган.  

Кошой-Коргон коргонунан 150-200 метр алыс-

тыкта, Кара-Коюн суусунун тектирлүү жеринин сол 

тарабында формасы чоң көлөмдүү дөңсөөгө окшогон 

тоо жайгашкан. Анын бийик чокусунда IV-X кылым-

дарга таандык, бийиктиги 0,4-0,5 метр, диаметри беш-

тен жети метрге чейин жеткен чынжыр түрүндө улаш-

кан, үч дөңсөөдөн турган мазар бар. Казуу иштери 

жүргүзүлгөн эмес. Ушул жерде, мазарлардын бирин-

де хан Кошойдун сөөгү коюлгандыгы айтылат. Ал 

эми мазарга жакын тоонун боорунда ыйык дарак өсөт, 

ага кыргыздар сыйынып, чүпүрөк байлап кетишет.  

Кокон бийлигинин мезгилинде бул жерде "ыйык" 

бирөөнүн көрүстөнү пайда болгон. Көрүстөнгө аттын 

куйругу байланган шырык сайылган, анын тегереги-

нен тоо текелеринин көп сандаган мүйүздөрү табыл-

ган. Кийинчирээк бул жерге мечит салынган.  

Байыркы коргон тууралуу алгачкы эскерүүлөр 

тарыхчы, этнограф, географ, фольклорист, котормо-

чу, журналист, саякатчы жана улуу казак илимпозу  

жана чыгыш таануучусу Чокан Валиханов экспеди-

циядан кайтып келе жатып жол көрсөтүүчүлөргө жо-

луккан мезгилге, 1859-жылга туура келет. Алар Таш-

Рабат кербен сарайынан алыс эмес жерде дагы бир 

шаардын урандылары бар экендигин кабарлашат. 

Аны менен эле бирге кыргыз манасчылары ал жер 

тууралуу өткөндөрдү чагылдырган улуу окуя ула-

мыштарды баяндап жүрүшкөнүн айтышкан. Ал эми 

25 жылдан кийин чыгыш таануучу В.Бартольд орто 

кылымдардагы монгол жүрүштөрү тууралуу жазуу 

булактарына изилдөө жүргүзүп, бул урандылар 

Атбаш (Кошой-Коргон) шаарына таандык деген жый-

ынтык чыгарган.  

1937-1989-жылдар аралыгында жүргүзүлгөн ар-

хеологиялык иштердин негизинде Атбаш шаары бол-

жол менен VII кылымда пайда болгону аныкталган. 

Шаардын гүлдөп өнүккөн мезгили VIII-X кылымдар-

га туура келет. Окумуштуулардын пикирине ылайык, 

Кошой-Коргон бүтүндөй Туркестанда бийлик жүр-

гүзгөн журт башчыларынын жана түрк дүйнөсүнүн 

династия башчылары сыяктуу түрк урууларынын 

башчыларына көп жылдар бою коргонуучу чеп ката-

ры кызмат өтөп келген. Ошондой эле XII кылымдын 

башында Караханийлер мамлекетинин аймагынын 

биринин борбору болгондугу да белгилүү болгон. 

Алгачкы казуу иштери өткөн жүз жылдыктын 

30-жылдарында башталган. 1944-жылы шаар уранды-

ларын казуу иштерин А.Бернштам жүргүзгөн. Андан 

соң ал иштер 1960-жылы улантылган, 1980-жылы 

М.Москалев жана Ф.Федоров тарабынан жасалган 

казуу иштери СССР бийлиги кулаганга чейин аякта-

ган эмес. Казуу иштеринин жыйынтыгында бийик 

сепил түрүндөгү курулуштар, айыл чарба жана жашоо 

максатында салынган бөлмөлөр, ошондой эле күнүм-

дүк турмуш-тиричилик буюм-тайымдары табылган.  

Изилдөөчүлөрдүн айтымында, бүгүнкү күндө 

коргондун дубалдарынын урандыларынын жарымы 

гана сакталып калган, коргондун калган негизги бө-

лүктөрү айыл чарбалык иштерде колдонулуп кеткен 

жер алдында терең көмүлүп жатат. Археологиялык 

казууларда бир катар чийки кирпичтен тургузулган 

дубалдар табылган. Алардын жер таманынын айрым 

жерлери чопо кирпич, айрым жерлери таштар менен 

төшөлгөн, ал эми шыбалган дубалдарында ачык көк, 

ак, сары жана кызыл боектордун түстүү гаммасы сак-

талып калган. Сөөктөрдөн, темирлерден, чополордон, 

таштардан жасалган табылгалардын ичинен бул бий-

ик тоолуу аймакта жер иштетилгендигин айгинелеген 

дан жанчыгыч буюмду баса белгилөөгө болот, аны 

менен эле катар нефрит, перламутр таштарынан жа-

салган кооздук буюмдары да өзгөчө мааниге ээ.  

Легендарлуу шаар урандыларынын жанына, 

2004-жылы Кошой-Коргондо жасалган буюм-тайым-

дардан турган, тарыхый табылгалар жана артефакт 

музейи ачылган. Коргондун археологиялык казуу жа-

на изилдөө иштери бүгүнкү күнгө чейин улантылып 

келет. Мындан улам аталган жер толук изилденип, 

өзүнүн татыктуу ордуна ээ болот деген ишеним чоң. 

Бүгүнкү күндө кыргыз илимпоздору тарыхый эстелик 

болгон бул коргонду ЮНЕСКО дүйнөлүк маданий 

баалуулуктарынын тизмесине киргизүүнүн аракетин 

көрүп келишет.  

2. Таш-Рабат кербен сарайы. "Таш-Рабат" 

кербен сарайы – бул орто кылымдын биринчи жары-

мындагы, тагыраагы, XV к. таандык, Теңир-Тоонун 

тоо архитектурасынын символу болгон Кыргызстан-

дагы эң негизги жана уникалдуу архитектуралык эс-

теликтердин бири. Ал кооз Кара-Коюн (Нарын об-

лусу) капчыгай-каньонунда, Нарын шаарынын түш-

түгүнөн 110 чакырым ыраакта, Кытай менен чектеш-

кен аймактан алыс эмес, деңиз деңгээлинен 3200 м 

бийиктикте орун алган. 

Улуу Жибек Жолу гүлдөп турган байыркы за-

мандарда Таш-Рабат сепили кербен сарай катары кыз-

мат кылган. Азыркы заманбап түшүнүк менен айт-

канда соодагерлердин эс алуучу мейманканасы бол-

гон. Таштан салынган бул өзгөчөлүү сарай борбордук 

Тянь-Шань өрөөндөгү Таш-Рабат суусунун боюнда 

жайгашкан. Бул кербен сарай ошол кезде Чүй жана 

Фергана өрөөнүн Кашкар менен байланыштырган 

соода жолунан орун алган.  

XIX кылымдын аягында XX кылымдын башын-

да окумуштуулар Таш-Рабатты терең изилдей баш-

ташкан. Окумуштуулардын арасында Таш-Рабаттын 

кайсы маданиятка таандык экендиги жана курулган 

мезгили боюнча талаш-тартыш пикирлер жаралган. 

Айрым изилдөөчүлөр Таш-Рабат орто кылымдын соң-

ку жылдарына таандык деп эсептесе, айрымдары X-

XI кылымдарга таандык христиандарга тиешелүү нес-

ториан чиркөөсүнүн калдыктары болгон деген көз 

карашты билдиришкен.  

1980-жылы Кыргыз ССРнин Маданият министр-

лиги тарабынан республиканын тарыхый-маданий 

архитектуралык эстелиги оңдоп түзөөгө алынып, чет 

өлкөлүк бир топ туристтерди өзүнө тартууга үлгүр-

гөн. Калыбына келтирилип, оңдоп түздөлгөн Таш-

Рабат кербен сарайы төрт бурчтуу чарчы формада ке-

лип, тараптарынын аянты 35,7 жана 33,7 метрди тү-

зөт. Ал батыш бөлүгүнөн сфера түрүндөгү купол сы-

мал көтөрүлүп турган, толугу менен горизонталдуу 

капкак менен жабылган орто кылымдардагы сепил 

мунараларга окшошуп кетет. Негизги маңдай бөлүгү 

чыгыш тарапты каратылган. Кербен сарайдын бийик, 



 

 

 

 

НАУКА, НОВЫЕ ТЕХНОЛОГИИ И ИННОВАЦИИ КЫРГЫЗСТАНА, № 4, 2020 

  

191 

 

 

 

 

DOI:10.26104/NNTIK.2019.45.557 

бекем таштан курулган дубалдарынын ар бир бурчун-

да мунаралар орун алып, маңдайына арка-дарбазасы 

тургузулган. Сырткы бетинде чыгыш тараптагы ду-

балды бойлой кең суфа-тектирчеси орун алган, ал эми 

таш төшөлгөн маңдайкы тарабында ичкери кирүүчү 

аянтча жайгашкан. Калган үч дубалдарында терезе 

дагы, каалга дагы жок. Сарай тоонун боорундагы 

жайык түздүккө тоо бетине карай ыкталып салынган. 

Анын батыш тарабындагы бир метрдей бийиктиктеги 

дубалы тоого жантая салынган. Каптал дубалдары тоо 

боорунан төмөн түшүп келип бийиктеп отуруп, жа-

пыз батыш дубалы менен чыгышындагы маңдай ду-

балын бириктирет.   

Сарайды курчап турган коргондун ичиндеги бөл-

мөлөрдүн баардыгы көмкөрүлгөн казан сымал купол-

дун ичинде жайгашкан. Имараттын ичинде чыгыш 

бетиндеги дарбазадан баштап батышындагы дубалга 

чейин борбордук коридор орун алган. Ал коридор  

чарчы бөлмөлүү, төбөсү сфералуу купол түрүндө кө-

төрүлгөн төркү залга алып барат.  

Коридор менен залдын эки тарабында тең бир-

дей ар кандай бөлмөлөр жайгашкан: узун тик бурчтуу 

жана өтө чоң эмес чарчы формадагы бөлмөлөр орун 

алган. Айрым бөлмөлөрдүн дубал боорунда тектир-

челер бар. Капталдагы бөлмөлөрдүн жер тамандары 

борбордук коридорго салыштырмалуу жапыз. Азыр-

кы учурда каптал бөлмөлөрдүн биринен ортосу төрт 

бурчтуу формада тешилген көлөмдүү жаргылчак та-

шын көрүүгө болот. Ошондой эле жарым шар түрүн-

дөгү куполдун ички бетинде өсүмдүктөрдүн белгилүү 

бир стилдеги орнамент фрагменттери сакталып кал-

ган. Терезелердин жоктугунан улам бөлмөлөрдүн 

көпчүлүк бөлүгү күндүз дагы караңгы болуп турат, 

айрым гана жерлеринде, мисалы куполдун периметри 

боюнча жана имараттын ооз жагында гана бир нече 

тешиктер бар.  

Сарайдын тегерегинде жана тоо боорлорунда ма-

зарлар орун алган. Мазарлардын үстүңкү бетинде таш 

калыптары, таш плиталары, дөңсөөлөр жатат. Айрым 

көрүстөндөрдүн жакында эле казылгандыгын байкаса 

болот. Бул жерде эч ким турбай калса дагы тегерек-

теги аймактарда отурукташкан калк каза болгондорду 

бул жерге көмүүнү уланта берсе керек деп болжолдо-

нот. XIX кылымдын аягында Кашкардан Россия им-

периясына көчүп келишкен дунгандар тууган-урукта-

рынын сөөктөрүн ушул жерге көмгөндүгү тууралуу 

да маалыматтар кезедешет.  

Таш-Рабаттын сырткы көрүнүшү орто кылым-

дардагы орто азиялык архитектура курулуштарына 

окшоп турганы менен анын конструкциясынын бө-

төнчөлүгү изилдөөчүлөрдүн талаш-тартышына себеп 

болгон. алардын көпчүлүгү бул коргон кербен сарай 

болгон деп эсептешет. Себеби анын капчыгайдан 

орун алуусу, Ат-Башыдан Кашкарга алып барган тоо 

боорундагы жолго жакын болгондугу, ал жолдор кер-

бен соодагерлерине ылайыктуу болуусу, ал эми анын 

бурчтарындагы мунаралуу жана арка өтмөктүү дарба-

залуу дубал планировкасынын Орто Азиядагы бир 

топ кербен сарайларга мүнөздүү болуусу бул пикир-

дин жаралуусуна түрткү болгон. Коргондун алдында 

бүгүнкү күнгө чейин көптөгөн жашыруун жолдор, 

жер төлөөлөр, зындандар бар. Ал жерлер кылымдар 

бою качкындардын, дербиштердин, дин китептерин 

окугандардын жашыруун жери катары колдонулуп 

келген. Бирок коргондун ичинде соодагерлердин, сая-

катчылардын аттарын, төөлөрүн киргизип, байлоочу 

жер болгон эмес. Мындан улам айрым окумуштуулар 

бул кербен сарай эмес, христиан динине ишенбеген-

дерден алыс капчыгайда курулган несториан чиркөө-

сү болгон деп эсептешет. Бирок ошентсе дагы казуу 

иштеринде чиркөөгө тиешелүү бир дагы белгилер 

табылган эмес. Ошондой эле Таш-Рабаттын тегере-

гиндеги көрүстөндөрдө дагы  христианчылыкка таан-

дык мазарлар кездешкен эмес. Мындай кайчы пикир-

ди чечүүнүн бирден бир жолу аталган архитектура-

лык эстеликти изилдөөнү уланта берүү болсо керек.  

Архитектуралык эстеликтин ачык-айкын бай-

калган архитектуралык формасы, ырааттуу планиров-

касы жана тургузулган дубалдары бул көп функция-

луу имарттын куруучуларынын чебердигин тастык-

тап турат.  

Таш-Рабаттын пайда болуу тарыхы ача пикирди 

жаратып турат. Эгер документтерге таянсак, анда бул 

сарай жергиликтүү башкаруучу Мухаммед хандын 

буйругу менен салынган. Ал эми байыркы улуу киши-

лердин айтымына ишене турган болсок, Таш-Рабат 

ата-бала тарабынан курулган. "Илгерки учурда ата-

бала ушул сарайды куруп, дээрлик бүтүп, төбөсүндө-

гү куполго акыркы  ташты коер мезгилде жакындап 

келе жаткан кербенди көрүшөт. Уулу ишин таштап, 

кимдер келе жаткандыгын көрүү үчүн кетет. "Токтой 

тур, - дейт атасы, - ишти бүтүрүп коелу". Бирок уулу 

атасын укпастан кербенди көздөй кетет дагы ошол 

боюнча кайтып келбейт. Кийин белгилүү болгондой, 

ошол кербендин арасында сулуу жаш кыз дагы келе 

жаткан болот. Таш-Рабат болсо ошондон бери төбөсү 

толук жабылбай калып калат...".  

3. Соң-Көл көлү. Соң-Көл көлү Тянь-Шандын 

жомоктогудай кооз, тоо көлдөрүнүн бири. Ал Нарын 

облусунун түндүк-батыш тарабында, деңиз деңгээли-

нен 3016 метр бийиктикте, Соң-Көл тоо менен Молдо 

тоонун зор көлөмдүү ойдуңунда жайгашкан. Көлдүн 



 

 

 

 

НАУКА, НОВЫЕ ТЕХНОЛОГИИ И ИННОВАЦИИ КЫРГЫЗСТАНА, № 4, 2020 

  

192 

 

 

 

 

DOI:10.26104/NNTIK.2019.45.557 

туурасы 18 км келип, тереңдиги 22 м түзүп, 29 км 

узундукта созулуп жатат. Кыргызстандагы эң чоң тоо 

көлү жана табигый тузсуз ири көл. Бетинин аянты 278 

км кв.  

Соң-Көлдүн келип чыгышы тектоникалык мү-

нөзгө ээ. Ал тегерегиндеги суулардын куймаларынан 

толукталып турат. Көлдөн бурганактуу Нарын суусу-

на кошулуучу Соң-Көл аттуу суу агымы агып чыгат.  

Көл жайлоолор менен курчалган тоо түздүгүнөн 

орун алган. Жайлоо илгертен бери мал жайыты үчүн 

пайдаланылып келгендигин көлдүн тегерегинен та-

былган аска таштарга чегилген сүрөттөр да айгинелеп 

турат. Жай мезгилинде малчылар малы менен көлдүн 

жээгине, жайлоолорго көчүп келишет дагы, үй-бүлө-

лөрү менен боз үйлөрдө жайлашат. Көлдү карай кет-

кен төрт жол бар. Алардын бири түндүк-чыгышында 

Сары-Булак аркылуу кеткен жол, экинчиси түштүк-

чыгышында, үчүнчүсү түштүк-батышында Ак-Тал 

аркылуу кетсе, төртүнчүсү түндүк-батышында Кара-

Кече көмүр шахтасы аркылуу өтөт.  

Күнгө чагылып, жаркылдаган Соң-Көлдүн бети 

алыстан эле көрүнөт. Бул ойдуңдан орун алган көл ак 

карлуу тоонун боорунда жайгашкан баалуу бермет 

сыяктанат. Курчап турган чөйрөсү байыркы заман-

дын табышмактуу сырларын жашырып тургандай се-

зим калтырат. Адам колу тийбеген көл менен айлана-

сындагы жаратылыштын кооздугу кайталангыс кар-

тинаны чагылдырат. Аба ырайына жараша көлдүн 

бети ар кандай түскө боелуп турат; бирде сыя, бирде 

көк, кээде сары, кээде саргыч. Мындан улам көлдүн 

дагы адамдардагыдай эле өзгөрмөлүү маанайы боло 

тургандай сезилет.  

Соң-Көлдүн климты жапыз тоолуу түздүктөрдөн 

кыйла айырмаланып турат. Кыш мезгилинде аба 

ырайы суук болуп, жылуулуктун деңгээли абдан тө-

мөн  болгондуктан Соң-Көлгө туристтер келе албайт. 

Калың жааган кар 130-160 күн бою ашуу, өтмөктөрдү 

тороп жатат. Анткен менен жайкысын таза аба, сал-

кын жел, жылуулуктун мээлүүн деңгээли аба жана 

күн ваннасын алууга, көл суусунан ар кандай проце-

дуралардан өтүүгө эң ыңгайлуу шарт түзүп берет.  

Көлдөгү суунун орточо жылуулугу -3,5 ˚С, жай 

мезгилинде +11˚С ге чейин жетсе, кышкысын -20 ˚С 

ге чейин төмөндөйт. Жылдын 200 күнү бою көлдүн 

бетин кар каптап турат, мындан улам кышкысын көл-

дүн суусуна жетүү мүмкүн эмес. Ысык-Көлдөн айыр-

маланып Соң-Көл, сентябрь айынан июнь айына чей-

ин муз каптап тоңуп турат.  

Көлдүн чыгыш бөлүгү Каратал-Жапырык мам-

лекеттик коругуна кирет. Ал эми көлдүн жээктеринде 

бийик бойлуу карагайлар, ийне жалбырактуу дарак-

тар өспөйт, бирок бул жерде сейрек кездешкен эдель-

вейстер (Кызыл китепке кирген) көздүн жоосун алат, 

ошондой эле ажайып кооз ар түркүн гүлдөрдүн сейрек 

түрлөрү кездешет. Бул гүлдүү оазистер улам жогору-

лаган сайын акырындык менен альпы талаа түздүк-

төрүнө өтөт.  

Мындан тышкары, көлдүн жээги сууда сүзүүчү 

куштардын 66 түрүнүн үй-жайы катары кызмат кы-

лат. Алар май айынан сентябрь айына чейин көлдүн 

жээгинде байырлашат. Аны менен эле бирге бул жай 

орнитологдор үчүн, өзгөчө өрдөк түркүмүндөгүлөрдү 

изилдөөчүлөр үчүн ачык асман алдындагы изилдөө 

жүргүзүү аймагы болуп келет. Бул жайда өрдөктөр-

дүн 14 түрү бар.  

Көлдүн киши көп барбаган четинде илбирс, кы-

зыл карышкыр жана түлкү сыяктуу жырткыч жаны-

барлар жашайт.  

Айтмакчы, бул көлдүн муздак кандуулары туу-

ралуу да сөз кыла кетели. Соң-Көлдө 1959-жылга чей-

ин балык болгон эмес. 1959-жылы атайын балыктар-

дын бир топ түрү алынып келинип, көлгө кое берил-

ген. Азыркы учурда көлдө сиг, чир, момун балык, ка-

димки маринка, жылаңач осман, сейрек кабырчактуу 

осман, кабырчактуу осман, Северцов осман балыгы, 

боз ит чабак, тибет ит чабагы сыяктуу балыктын түр-

лөрү бар.  

Башка уникалдуу ландшафтар сыяктуу эле Соң-

Көл дагы уламыштарга бай келет. Ошол уламыштар-

дын биринде айтылгандай, бул жерде каардуу хандын 

ордосу болгон. Ал өзүнүн гаремин толуктоо үчүн 

Тянь-Шандагы сулуу кыздардын баардыгын топто-

гон. Каардуу хандан запкы көрүп, кыйналган кыздар-

га курчап турган тоолордун боору ачыйт дагы, хан-

дын ордосу кулатылып, ордонун аймагын толук бой-

дон суу каптайт. Мына ошентип, ошол хандан кордук 

көргөн кыздардын сулуулугу менен жуурулушуп 

ушул көл пайда болгон.  

Соң-Көл экологиялык туризм үчүн эң ыңгайлуу 

объект. Биринчи эле кезекте саякатчыларды, бул жер-

дин киши колу тие элек жайлоолору менен коруктары 

кызыктырат. Бул райондогу калк отурукташкан жа-

кынкы ири аймак Чаек айылы.  

4. Чатыр-Көл көлү. Бийик тоолуу Чатыр-Көл 

Ички Тянь-Шанда жайгашкан. Көлдүн деңиз деңгээ-

линен бийиктиги 3530,2 м. Бетинин аянты 170,6 км. 

кв. Узундугу 23 км, кеңдиги 11 км. Тектоникалык 

ойдуңдун эң жапыз жеринен орун алган Чатыр-Көл 

Тянь-Шандагы эң чоң көлдөрдүн ичинен эң бийик 

тоолуусу болуп эсептелет. 

Тереңдиги 12-13 метр, батыш бөлүгүндө 18-19 

метр, чыгыш бөлүгүнүн тереңдиги 8 метр. Көлгө 41 

чакан агын суу келип куят. Алардын эң ирилери: 

Кара-Суу (17км), Кара-Тай (12км) ж.б. туздуулугу 

2%. 

Көлдүн суусу тунук, таза. Суунун жылуулугу 

жайкысын 10˚С, 0,6 метр тереңдиктеги жылуулугу 

4,40˚С чейин жетет. Октябрь айында тоңуп, апрель 

айында ээрийт. Муздун калыңдыгы 0,25-1,5м, түш-

түк-чыгышында бир топ минерал булактары бар. Көл-

дүн түштүк жээгинен алыс эмес тарабында, Торугарт 

ашуусунан 11 чакырым ыраакта минерал булактар 

жайгашкан.  

Көлдүн бул тарабындагы суу абдан муздак жана 

белгилүү кавказ нарзанына окшошуп кетет. Ал эми 

булактардын бири дайыма фонтан сыяктуу чыгып, 

сууга атып түшүп турат.  

Көл Ат-Башы районуна караштуу Чатыр-Көл 

алабында жайгашкан. Түндүгүнөн Ат-Башы тоо кыр-

калары, түштүгүнөн Торугарт тоолору менен чекте-

шет. Тоо кыркаларынын узундугу 48 км, эң кең жери 

18 км.  

Курчап турган тоолордун орточо бийиктиги 

деңиз деңгээлинен 300-900 метр. Көлдүн тегерегин, 

негизинен, талаа ландшафтары ээлейт. Көлдүн ойдуң-

чуңкурларына аздыр-көптүр бөлүктөргө ажыраган, 

көл жана суу аккумулятивдик түздүктөрдүн рельефи 

мүнөздүү.  

Жээктери тайыз, түштүк менен чыгыш жээги 

саздак жана 6 тектирлүү жер кыртышынан турат. Ор-

то палеозойдун акиташ тектүү аскалары көлдүн  ичи-

не чейин кирген түндүк жээги гана бийик, тик тектир-

ден турат. Көлдүн түбү тегиз эмес, одур-будур аң-

дөңдөрдөн түзүлгөн.  

Чатыр-Көл көлү Каратал-Жапырык мамлекеттик 

коругуна алынган. Ошондой эле анын территориясы 

Рамсар конвенциясына ылайык эл аралык мааниге ээ 

канаттуулар байырлаган суулуу-саздак жер катары 

кабыл алынган. Көлдө балык байырлабайт, ошентсе 

да көлгө куйган суу куймалары орун алган жерден 

жергиликтүү балыктын бир түрүн көрүүгө болот.  

Көл уникалдуу жана көркөмдүү жаратылышкка 

ээ,  бул жерде кызыл суурлар, тоо текелери, илбирстер 

жердешет, ошондой эле жапайы канаттуулар кыш-

таган жер катары да белгилүү. Ал эми жайында көл-

дүн бети чымчыктардын чыныгы базарына айланат.  

Көлдүн түштүк жээгинде Кызыл китепке кирген 

тоо каздары жердешет.  

Суу топтоочу бассейндин (дарыя алабы) аянты 

1050 кв. км, бирок тоолордо жетиштүү деңгээлде муз 

тоңбогондуктан  жана кургак климаттын себебинен 

суулардын агымы жакшы өнүккөн эмес. Көлгө куйган 

24 суунун ичинен Көк-Арык суусу гана үзгүлтүксүз 

агып келип көлгө куюп турат.  

Чатыр-Көл алабынын климаты чукул континен-

талдуу. Суунун жылдык орточо жылуулугу нөлдөн 

төмөн (-5,6˚С), кыш мезгилиндеги эң төмөнкү жылуу-

лук -50˚С чейин жетет. Жай мезгилиндеги жогорку 

жылуулук +24˚С. 

Жаан-чачындын орточо көлөмү 208-269мм, 

алардын 80-90% жайкысын жаайт.  

Батыш тарабындагы көлдүн этегинде мавзолей 

жана корук орун алган.  

5. Орто-Токой суу сактагычы. Орто-Токой 

суу сактагычы Нарын облусуна караштуу Орто-Токой 

айылынан 2 чакырым алыстыкта жайгашкан. 1960-

жылы Чу суусунун боюна, жакынкы аймакты мелио-

рациялоо максатында курулган.  

Орто-Токой суу сактагычынын узундугу 18 км, 

кеңдиги 3 км, аянты 24 кв. км. Суу сактагычтын жээ-

гинде суунун жылуулугу жайкысын +15 ˚С ден артык 

жогорулабайт. Ошондой эле бул жерге балык уулоону 

сүйүүчүлөр көп келишет. Көлдө байырлаган балык-

тардын түрлөрү: маринка, осман, форель, сиг, лосось. 

6. Долон ашуусу. Долон ашуусу Нарын шаары-

нан 70 чакырым ыраакта түндүк-батышта, Ысык-Көл 

көлүнөн 100 чакырым түштүк-батышта жайгашкан. 

Долон ашуусунун деңиз деңгээлинен бийиктиги 

3038м. Ал жерде тоо чокуларынын эңкейиштерин кө-

рүүгө мүмкүнчүлүк жараткан бөксө тоо да орун алган. 

Капчыгайды бойлой Бишкек-Торугарт кан жолу ке-

тет. Ашууга жакын капчыгай Кара-Үңкүр капчыгайы.  

Долон ашуусу дүйнөдөгү энтологдорду кызык-

тырган жерлердин бири. Себеби бул жерде адам колу 

аз тийген, энтологиялык маалыматтарды, материал-

дарды топтоого шарт түзгөн жерлер көп болгондук-

тан белгилүү типтеги жаныбарлар менен түндүк тянь-

шань, сыяктуу өсүмдүктөрдү, ички тянь-шань флора 

жана фаунасын изилдөөгө ылайыктуу аймак болуп 

эсептелет.  

7. Көкөмерен капчыгайы. 

Кыргызстандагы эң кооз жолдордун бири бул – 

Суусамыр менен Жумгал өрөөнүнүн ортосунан аккан 

сыйкырдуу Көкөмерен суусунун аймагы, ал тоолор-

дун арасынан агып келет. Бул аймак Көкөмерен кап-

чыгайы деп аталат. 

Көкөмерен капчыгайы Нарын облусунун түн-

дүк-батыш бөлүгүндө, Бишкек шаарынан болжол ме-

нен 200 чакырым ыраакта орун алган. Капчыгайдын 

узундугу 30 км. Капчыгайдын тоо түздүктөрү  кызыл, 

сары түстөгү тоо тектери менен капталып, түштүк 

капталында өскөн көк чөптүү жайыкка шайкеш 



 

 

 

 

НАУКА, НОВЫЕ ТЕХНОЛОГИИ И ИННОВАЦИИ КЫРГЫЗСТАНА, № 4, 2020 

  

194 

 

 

 

 

DOI:10.26104/NNTIK.2019.45.557 

келип, шаркырап, бурганактаган көгүш түстүү сууга 

куп жарашып турат. Заңкайган бийик аскаларынын 

көпчүлүгү эрозияга дуушар болгон, мындан улам 200 

метрге жеткен вертикалдуу таштар пайда болгон, 

ошондой эле кум менен чоподон ар түрдүү фигура-

ларды да көрүүгө болот. Капчыгайдан аккан суу Кыр-

гыз Ала-Тоосунун түштүгүнөн агып келген Батыш 

Каракол менен Суусамыр сууларынын куймасынан 

пайда болуп, Нарын дарыясына барып куят.  

Капчыгайда орун алган жол автоунаа жана вело-

сипед менен саякаттоого ылайыктуу. Ал эми суунун 

жээктери эс алуу жана пикник үчүн абдан жайлуу 

жер. Мындан тышкары Көкөмерен суусу рафтинг 

сүйүүчүлөрүнүн арасында абдан белгилүү; кооптуу, 

ошону менен эле бирге унутулгус көз ирмем тартуу-

лайт.  

8. Каракече капчыгайы. Кара-Кече капчы-

гайы – Нарын облусунун батышында, Кара-Кече 

ашуусун бойлой созулган, Жумгал өрөөнүн Соң-Көл 

өрөөнүнөн ажыратып турган капчыгай. Ошондой эле 

Кыргызстандагы көмүр кен байлыгы казылып алы-

нуучу ири аймак.   

Молдо-Тоосунда жайгашкан капчыгайдын узун-

дугу 50 км. Анын жаратылышы рельефи сыяктуу эле 

өзгөчөлүү келет. Капчыгайдын тоо беттери кызыл 

түстөгү аскалар менен капталган. Ушул эле аскалуу 

тоолордун боорунда карагай жана башка өсүмдүктөр-

дүн түрлөрү өсүп турат. Бул көрүнүш Жумгал өрөө-

нүнөн капчыгайга кире бериштен дароо эле байкалат.  

Капчыгайдын таманында 2800 метр бийиктикте 

Кара-Кече көмүр кени жатат. Көмүр казуу ачык шарт-

та жүргүзүлөт. Бирок казылган жер кыртышы тес-

керисинче жаратылышка кошумча көрк берип турат. 

Кен казылган чукур ойдуңдардын биринде көкмөк 

көлмөк да пайда болгон.  

Капчыгайдын эң бийик жери 3348 метр бийик-

тиктеги Кара-Кече ашуусу. Ал жерден Соң-Көл дагы, 

капчыгайдын толук көрүнүшү көзгө жеткиликтүү.  

